
REGLUGERÐ FRAMKVÆMDASTJÓRNARINNAR (EB) nr. 790/2009

frá 10. ágúst 2009

um breytingu á reglugerð Evrópuþingsins og ráðsins (EB) nr. 1272/2008 um flokkun, merkingu 
og pökkun efna og blandna í því skyni að laga reglugerðina að tæknilegum og vísindalegum 

framförum (*)

 2012/EES/38/09

FRAMKVÆMDASTJÓRN EVRÓPUBANDALAGANNA 
HEFUR,

með hliðsjón af stofnsáttmála Evrópubandalagsins,

með hliðsjón af reglugerð Evrópuþingsins og ráðsins (EB) 
nr. 1272/2008 frá 16. desember 2008 um flokkun, merkingu 
og pökkun efna og blandna, um breytingu og niðurfellingu á 
tilskipunum 67/548/EBE og 1999/45/EB og um breytingu á 
reglugerð (EB) nr. 1907/2006(1),einkum 53. gr.,

og að teknu tilliti til eftirfarandi:

1) Í 3. hluta VI. viðauka við reglugerð (EB) nr. 1272/2008 
eru tvær skrár yfir samræmda flokkun og merkingu 
hættulegra efna. Í töflu 3.1 er tilgreind samræmd 
flokkun og merking hættulegra efna sem byggist á 
þeim viðmiðunum sem settar eru fram í 2.–5. hluta I. 
viðauka við reglugerð (EB) nr. 1272/2008. Í töflu 3.2 
er tilgreind samræmd flokkun og merking hættulegra 
efna sem byggist á þeim viðmiðunum sem settar eru 
fram í VI. viðauka við tilskipun ráðsins 67/548/EBE 
frá 27. júní 1967 um samræmingu ákvæða í lögum og 
stjórnsýslufyrirmælum um flokkun, pökkun og merkingu 
hættulegra efna(2). Breyta þarf þessum tveimur skrám til 
að bæta við uppfærðum flokkunum efna, sem falla nú 
þegar undir samræmda flokkun, og fella inn í þær nýjar, 
samræmdar flokkanir. Einnig er nauðsynlegt að fella brott 
færslur fyrir tiltekin efni.

(*)  Þessi EB-gerð birtist í Stjtíð. ESB L 235, 5.9.2009, bls. 1. Hennar var getið í 
ákvörðun sameiginlegu EES-nefndarinnar nr. 107/2012 frá 15. júní 2012 um 
breytingu á II. viðauka (Tæknilegar reglugerðir, staðlar, prófanir og vottun) 
við EES-samninginn, biður birtingar.

(1)  Stjtíð. ESB L 353, 31.12.2008, bls. 3
(2)  Stjtíð. EB L 196, 16.8.1967, bls. 1.

2) Það er nauðsynlegt að breyta VI. viðauka við reglugerð 
(EB) nr. 1272/2008 til að endurspegla nýlega samþykktar 
breytingar á I. viðauka við tilskipun 67/548/EBE sem 
voru innleiddar með tilskipun framkvæmdastjórnarinnar 
2008/58/EB frá 21. ágúst 2008 um þrítugustu aðlögun 
að tækniframförum á tilskipun ráðsins 67/548/EBE(3)
og með tilskipun framkvæmdastjórnarinnar 2009/2/EB 
frá 15. janúar 2009 um þrítugustu og fyrstu aðlögun 
að tækniframförum á tilskipun ráðsins 67/548/EBE(4). 
Þessar ráðstafanir teljast aðlögun að framförum á sviði 
tækni og vísinda í skilningi 53. gr. reglugerðar (EB)  
nr. 1272/2008.

3) Í 53. forsendu í reglugerð (EB) nr. 1272/2008 er lögð 
áhersla á að taka skuli fullt tillit til þess starfs, sem 
unnið hefur verið, og þeirrar reynslu, sem fengist hefur, 
innan ramma tilskipunar 67/548/EBE, þ.m.t. flokkun og 
merking tiltekinna efna sem tilgreind eru í I. viðauka við 
þá tilskipun.

4) Samræmda flokkunin, sem sett er fram í 3. hluta  
VI. viðauka við reglugerð (EB) nr. 1272/2008, eins 
og henni er breytt með þessari reglugerð, skal ekki 
öðlast gildi þegar í stað þar eð nauðsynlegt er að veita 
rekstraraðilum tiltekinn frest til að aðlaga merkingar 
og pökkun efna og blandna að nýju flokkuninni. Auk 
þess er nauðsynlegt að veita rekstraraðilum tiltekinn 
frest til að uppfylla skráningarskyldur sem leiðir af 
nýrri, samræmdri flokkun efna, sem eru flokkuð sem 
krabbameinsvaldandi eða stökkbreytandi eða sem efni 
sem hafa eiturhrif á æxlun, undirflokkur 1A og 1B (tafla 
3.1) og 1. og 2. undirflokkur (tafla 3.2), eða sem efni 
sem hafa mikil eiturhrif á vatnalífverur en slíkt getur 
haft langtímaáhrif á vatnsumhverfi, einkum þær skyldur 
sem settar eru fram í 23. gr. reglugerðar Evrópuþingsins 
og ráðsins (EB) nr. 1907/2006 frá 18. desember 2006  
 
 

(3)  Stjtíð. ESB L 246, 15.9.2008, bls. 1.
(4)  Stjtíð. ESB L 11, 16.1.2009, bls. 6.

um skráningu, mat, leyfisveitingu og takmarkanir, að 
því er varðar efni (efnareglurnar (REACH)), um stofnun 
Efnastofnunar Evrópu, um breytingu á tilskipun 1999/45/
EB og um niðurfellingu á reglugerð ráðsins (EBE) nr. 
793/93 og reglugerð framkvæmdastjórnarinnar (EB) 
nr. 1488/94, sem og tilskipun ráðsins 76/769/EBE og 
tilskipunum framkvæmdastjórnarinnar 91/155/EBE, 
93/67/EBE, 93/105/EB og 2000/21/EB(5).

5) Ef um er að ræða efni í þessari reglugerð sem eru uppfærð 
eða bætt við 3. hluta VI. viðauka við reglugerð (EB) nr. 
1272/2008 þykir einnig rétt að sú skylda að flokka efni 
í samræmi við samræmdu flokkunina, sem sett er fram í 
3. hluta VI. viðauka við reglugerð (EB) nr. 1272/2008, 
eins og henni er breytt með þessari reglugerð, falli saman 
við dagsetninguna sem sett er fram í 23. gr. reglugerðar 
(EB) nr. 1907/2006 og því skal þessi reglugerð gilda frá 
1. desember 2010.

6) Birgjum skal gefinn kostur á að beita samræmdu 
flokkuninni, sem sett er fram í 3. hluta VI. viðauka við 
reglugerð (EB) nr. 1272/2008, eins og henni er breytt 
með þessari reglugerð, og að aðlaga merkingu og pökkun 
til samræmis við það fyrir 1. desember 2010 eins og 
kveðið er á um í reglugerð (EB) nr. 1272/2008.

7) Birta útgáfan af tilskipun 2009/2/EB innihélt fyrir mistök 
færslu nr. 607-674-00-0 (greinótt C10-alkýlbensóöt) og 
því þykir rétt að leiðrétta þessa misritun og hafa þessa 
færslu ekki með í VI. viðauka við reglugerð (EB)  
nr. 1272/2008.

8) Ráðstafanirnar, sem kveðið er á um í þessari reglugerð, 
eru í samræmi við álit nefndarinnar sem komið var 
á fót skv. 133. gr. reglugerðar (EB) nr. 1907/2006. 
 
 
 
 
 
 

(5)  Stjtíð. ESB L 136, 29.5.2007, bls. 3.

SAMÞYKKT REGLUGERÐ ÞESSA:

1. gr.

Ákvæðum 3. hluta VI. viðauka við reglugerð (EB) nr. 1272/2008 
er breytt sem hér segir:

1) Töflu 3.1 er breytt sem hér segir:

a) Í stað færslnanna, sem samsvara færslunum í I. viðauka, 
komi færslurnar í þeim viðauka.

b) Færslurnar í II. viðauka eru felldar inn í samræmi við 
niðurröðun færslnanna í töflu 3.1.

c) Færslurnar í III. viðauka eru felldar brott úr töflu 3.1.

2) Töflu 3.2 er breytt sem hér segir:

a) Í stað færslnanna, sem samsvara færslunum í  
IV. viðauka, komi færslurnar í þeim viðauka.

b) Færslurnar í V. viðauka eru felldar inn í samræmi við 
niðurröðun færslnanna í töflu 3.2.

c) Færslurnar í III. viðauka eru felldar brott úr töflu 3.2.

2. gr.

1. Reglugerð þessi öðlast gildi á tuttugasta degi eftir að hún 
birtist í Stjórnartíðindum Evrópusambandsins.

2. Ákvæði 1. gr. gilda frá 1. desember 2010.

3. Heimilt er að beita samræmdu flokkuninni, sem sett er 
fram í 3. hluta VI. viðauka við reglugerð (EB) nr. 1272/2008, 
eins og henni er breytt með þessari reglugerð, fyrir 1. desember 
2010.

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 10. ágúst 2009.

  Fyrir hönd framkvæmdastjórnarinnar,

  Stavros DIMAS

  framkvæmdastjóri

______

III. VIÐAUKI

Í töflu 3.1 og 3.2 falli færslur með eftirfarandi skrárnúmer brott:

006-089-00-2, 006-089-01-X, 024-004-01-4, 603-037-01-3, 603-155-00-8, 606-080-00-9, 607-443-00-4,  
607-472-00-2, 611-084-00-9, og 650-033-00-5.

